
Hotaka 37 — Whakakahoretanga

Kua kite ké koutou i ngd momo kupu whakakahore ka rangona whanuitia. Kua kite hoki koutou i nga
rerenga kétanga o nga mita o étehi iwi, péna i nga kupu whakakahore a Te Tai Tokerau — ‘korekore’,
‘rawa’, ‘horekau’ me te korero whakahé a Tihoe, ‘e hé’.

Anei tétehi whakamahinga ano o te kupu ‘Ehara’ hei tirotiro ma koutou:

Kimo: Kaore koe e haere ana koe ki te hui apopo?
Te Hamua: Ehara!

Kati, e haere ana a Te Hamua ki te hui?

Mehemea e pénei ana koe kaore a Te Hamua i te haere, kei te hé to kapo i te wairua o te
whakamahinga o te kupu ‘Ehara’ i konei. Ko te whakautu tika — e, e haere ana a Te Hamua ki te hui.
Koinei te wairua o te ‘Eharal’, o te ‘Engari!’ ranei hei whakautu i tétehi patai ka timata ki tétehi kupu
whakakahore.
Anei étehi kianga whai kupu whakakahoretanga hei tirotiro ma koutou:

1. Kaore e kore ka toa te kapa O Pango a te Rahoroi.

E tino G ana te whakapono o te kaikorero ki te kapa O Pango. Koinei te wairua o te ‘kaore e

kore” — kaore he paku rangirua i roto i te hinengaro o te kaikorero.

2. Kaore e arikarika nga mihi ki te hunga kainga mo ratou i manaaki mai i a matou.

He kiwaha ténei hei tohu i te whakamiharo o te tangata. Kaore he here o te ahuatanga e

whai ana i énei kupu. Ara, he korero mo te nui, mo te rahi o tétehi dhuatanga.

3. Ehara i te mea he aha, engari naku ke te kapu ti e inu mai na koe.

He kiwaha ténei hei whakangawari i nga whakaaro o te kaiwhakarongo ki tau e tohutohu atu

ana, e whakamarama atu ana ranei.

Hei mahi
Rangahaua étehi atu kiwaha, whakatauki ranei e whakamahi ana i nga kupu whakakahore hei

whakawhanui i to kete korero.



